
1. UVOD

Zakonom o budzetima u FBiH (,,Sluzbene novine FBiH®, broj: 102/13, 9/14, 13/14, 8/15, 91/15,
102715, 104/16, 5/18, 11/19, 99/19, 25a/22, 7/25 i 6/26), propisana je obaveza izrade Dokumenta
okvirnog budzeta.

Dokument okvirnog budzeta (DOB) predstavlja preliminarni okvirni nacrt budzeta jedinice lokalne
samouprave, utvrden kroz programe budzetskih korisnika i isti prikazuje projekciju prihoda i primitaka,
pristup definisanju srednjoroénog okvira rashoda i izdataka, programske ambicije i budzetske planove
za naredne tri godine. Dakle, DOB je akt koji sadrzi makroekonomske projekcije i prognoze budzetskih
sredstava 1 izdataka za naredne tri godine i na njemu se zasniva priprema i izrada budZeta za narednu
budzetsku godinu, Trogodis$nje planiranje budzeta obaveza je za sve korisnike budzetskih sredstava i
vanbudzetskih fondova. Postupak pripreme DOB-a pocinje dostavljanjem instrukcije broj 1, o na¢inu i
elementima izrade DOB-a. Planiranje budzeta se zasniva na preliminarnoj procjeni prihoda iz DOB-a, a
rashodi se utvrduju iskljuéivo u okviru definisanih raspolozivih sredstava.

DOB se priprema svake godine i prikazuje srednjoroéne makroekonomske pretpostavke i projekcije,
srednjoro¢nu fiskalnu strategiju i procjene, kao i gornje granice rashoda za narednu budZzetsku godinu i
preliminarne procjene za sljedece dvije godine.

Budzet je osnovni instrument za dono3enje vladinih politika, te predstavlja sredstvo kojim se strateski
prioriteti pretvaraju u konkretne usluge, programe i aktivnosti, kao odgovor na socijalne i ekonomske
potrebe gradana. Osnova za izradu budZeta zasniva se na procjeni privrednog razvoja, razvoja
socijalnog sektora, makroekonomskih pokazatelja, te prognozi prihoda i rashoda za godine koje su
obuhvaéene DOB-om.

Obzirom da je budzet dinamicka kategorija, to su budzetski korisnici obavezni kontinuirano sprovoditi
aktivnosti na kvalitetnom i pravovremenom planiranju budZetskih pozicija prihoda i primitaka, rashoda
i izdataka u okviru svoje nadleznosti, te prihvatiti modernizaciju u procesu planiranja i samoj pripremi
prijedloga budZeta. Budzetski korisnici strukturom svojih pozicija u budzetu reprezentuju specifi¢nosti i
cjeline svojih politika, tako da skup takvih politika u skladu sa strategijom ¢ine budZet primarnim
instrumentom izvrsne vlasti za sporovodenje kratkoro&nih i dugoroénih planova.

Ciljevi DOB-a su: racionalnija javna potrosnja, uspjesnije odredivanje prioriteta pri alokaciji javnih
resursa i efikasnije koritenje raspolozivih resursa.

Sluzba za finansije Opcine Kakanj je u narednim analizama koristila projekcije Ministarstva finansija
Zeni¢ko-dobojskog kantona, projekcije prihoda dostavljene od nadleznih institucija, tj. Direkcije za
ekonomsko planiranje pri Vije¢u Ministara Bosne i Hercegovine, Odjeljenja za makroeckonomsku
analizu Uprave za indirektno oporezivanje Bosne i Hercegovine, te Federalnog ministarstva finansija, a
shodno tome sacinjene su i projekcije okvirnih rashoda Organa uprave Opéine Kakanj, koje ¢e prilikom
izrade budZeta za narednu godinu biti podlozne revidiranju i potrebnim korekcijama.

2. OSNOVNI EKONOMSKI POKAZATELJI

Kako je u uvodu navedeno, za izradu DOB-a koristene su posljednje, u maju 2026. godine, revidirane
projekeije javnih prihoda za 2026. godinu i projekcije od direktnih i indirektnih poreza za period 2027-
2029. godina, Federalnog ministarstva finansija, te drugi pokazatelji i smjernice zvani&nih institucija u
BiH.

Makroekonomski pokazatelji
Privredna kretanja u BiH se ne mogu posmatrati izolovano od okruZenja. Ekonomski rast, industrijska

proizvodnja, zaposlenost, kao i rast bruto drustvenog proizvoda u BiH uveliko je zavisno od vanjskih
faktora i kretanja u okruzenju, tako da se i analize i projekcije temelje na tome.

Odjeljenje za makroekonomsku analizu pri Upravi za indirektno oporezivanje BiH je u biltenu broj
2517252, maj/juni 2026. godina (http://www.oma.uino.gov.ba/bilteni/Oma_Bilten_bos_251_252.pdf).
objavilo projekcije makroekonomskih pokazatelja. Kako je navedeno od strane Direkcije za ekonomsko
planiranje, u Bosni i Hercegovini je tokom 2025. godine nastavljen trend ekonomskog rasta koji, prema
preliminarnim podacima, iznosi 2,1%.

U DEP-ovom dokumentu makroekonomskih projekcija navodi se da je domaca traznja kroz povecanje
potroSnje i investicija predstavljala glavni oslonac rasta. Rast privatne potrodnje, generisan je

ostvarenim poveéanjem placa i penzija, kao i povec¢anim prilivima doznaka iz inostranstva. Uzimajuci u
obzir zabiljezen visi nivo inflacije (4%) u odnosu na prethodnu godinu, u toku 2025. godine doslo je do
povecanja javne potrosnje na svim nivoima vlasti s ciljem zastite zivotnog standarda gradana u okviru
borbe protiv inflacije.Takode, tokom 2025. godine u Bosni i Hercegovini je nastavljen trend rasta
ukupnih investicija, posebno privatnih. S druge strane, doprinos trgovinskog bilansa bio je blago
negativan.

Trenutni podaci ukazuju na nastavak trenda rasta ekonomskih aktivnosti i u tekucoj 2026. godini, ali
uslijed znacajnih geopoliti¢kih nestabilnosti, koje bi mogle imati negativne ekonomske posljedice kako
u svijetu tako i u zemljama EU, prognoza ekonomskog rasta u 2026. godini iznosi 2% i 1 sniZena je za
0.6 p.p. u odnosu na prognozu iz projekcionog ciklusa Jesen 2025. Ocekuje se da ¢e domaca traznja
predstavljati glavnu osnovu projektiranog ekonomskog rasta, uz nesto ve¢i doprinos vanjskog sektora u
odnosu na prethodnu godinu. Projektiran je realni rast privatne potro$nje od 1,4% , a realni rast javne
potrodnje od 2,2%.

Uzimajuéi u obzir da ¢e se razvoj dogadaja u medunarodnom okruzenju, prvenstveno stavljajuci akcent
na energetsku krizu, u znacajnoj mjeri preliti i na ekonomske tokove u domacem okruZenju, zvani¢na
prognoza inflacije mjerene indeksom potro3ackih cijena za 2026. godinu iznosi 4,1 % i veca je za 1,3
p-p- u odnosu na prognozu iz projekcionog ciklusa Jesen 2025.

Prognoze DEP-a vezane za kljune agregate trzista rada u 2026. godini ukazuju na to da ¢e u tekucoj
godini doéi do stagnacije broja zaposlenih u odnosu na prethodnu godinu, dok bi nominalni rast
prosjene neto place trebao iznositi 9%. Prognoza rasta place uzela je u obzir ofekivani rast placa i u
privatnom i u javnom sektoru, vezan za izvrSeno redovno godisnje uskladivanje minimalne place,
uskladivanja vezana uz inflatorna kretanja, primjenu kolektivnih ugovora za pojedine grane,
zadrzavanje deficitarne radne snage i sl.

Bitno je istaci visok nivo rizika po prognoze trzista rada, obzirom da bi potencijalni sporiji ekonomski
rast od pretpostavljenog, pra¢en manjim obimom investicija mogao dodatno smanjiti broj zaposlenih
lica.

Prema podacima preuzetim sa sluZbene web stranice Odjeljenja za makroekonomsku analizu
(http://www.oma.uino.gov.ba/bilteni/Oma_Bilten_bos 251 252.pdf, str. 14): ,neto naplata prihoda od
indirektnih poreza u 2026. godini iznosit ¢e 10.581 mil KM. Projektirana stopa rasta prihoda od
indirektnih poreza za 2026. godinu iznosi 6,1%

Projektirane stope rasta neto prihoda od indirektnih poreza za 2027., 2028. i 2029. godinu iznose 4,0%,
3.8% i 4,2% respektivno. Projekcija prihoda u navedenom periodu zasnovana je na projektiranim
relevantnim makroekonomskim pokazateljima, istorijskoj sezonskoj shemi naplate i projekcijama
pojedinih kategorija prihoda za 2026. godinu.”

Ostvarenje projektiranog nivoa prihoda od indirektnih poreza u periodu 2026.-2029. je podlozno
sljede¢im rizicima: svim rizicima za ostvarenje projektiranih makroekonomskih pokazatelja (DEP) i
rizicima koji se odnose na samu naplatu prihoda od indirektnih poreza, a koji mogu biti pozitivni ili
negativni (povrat PDV-a na kupovinu prvog stambenog objekta, rizici u vezi oslobadanja placanja
putarine i dr.).

Analiza strukture bruto PDV-a u prvom kvartalu 2026. ukazuje na zaklju¢ak da je skromniji rast bruto
naplate PDV-a pocetkom 2026. posljedica znalajnog pada naplate PDV-a na uvoz od -12.2%.
Oporavak uvoza u februaru je donio i pozitivan rast PDV-a na uvoz, ali to nije bilo dovoljno da se
amortizira pad prihoda u januaru. Snazni rast naplate PDV-a na uvoz u martu od 9,7% anulirao je
dubioze iz prethodna dva mjeseca i donio rast na nivou kvartala od 1,7%. S druge strane, nastavljen je
trend visokih stopa rasta domaceg PDV-a, u januaru i februaru oko 14,5%. Medutim, zbog pada naplate
u martu od -2,2%, kumulativna stopa rasta domaceg PDV-a na nivou prvog kvartala 2026. smanjena je
na 10%.

U 2026. godini nastavljen je oscilatorni trend isplata povrata PDV-a iz prethodnih godina. U januaru
2026. godine isplate povrata su bile vece za 4,4% u odnosu na isti mjesec 2025. Medutim, u februaru je
ostvaren znacajan pad isplata povrata od -13%, a u martu od -3,2%. Snazno smanjenje isplata povrata u
februaru je dijelom posljedica pogor3anja vanjskotrgovinske razmjene BiH u januaru 2026. godine, ali i
smanjenja povrata po osnovu medunarodnih projekata.

Zbog smanjenja isplata povrata udio povrata PDV-a u bruto PDV u prva tri mjeseca 2026. iznosio je
23,9%, Sto je ¢ak za 2,3 p.p. manje od udjela povrata u bruto naplati u prvom kvartalu 2025. 1z analize
strukture povrata prema korisnicima povrata moze se zakljuditi da je glavni razlog smanjenju isplata
povrata PDV-a u prvom kvartalu pad isplata povrata PDV-a za medunarodne projekte za ¢ak 70,7%
dok su povrati obveznicima vec¢i za 0,9% u odnosu na prvi kvartal 2025.godine.

Analiza trendova naplate ukazuje na dugogodisnji rast prihoda od PDV-a. Prihodi od PDV-a
predstavljaju najve¢i generator godi$njeg apsolutnog rasta ukupnih prihoda od indirektnih poreza u
periodu 2026-2029. Nakon projektirane stope rasta od 9,1% u 2026. godini, u narednim godinama su
planirane niZe, stabilne stope rasta neto prihoda od PDV-a. u skladu sa projektiranim stopama rasta
potrosnje. U periodu 2027-2029, neto prihodi od PDV-a projektirani su u skladu sa dugoro&nim
trendovima naplate, istorijskom sezonskom shemom te projekcijama relevantnih makroekonomskih
pokazatelja.

Revidirane projekcije prihoda od poreza na dohodak i obaveznih socijalnih doprinosa za 2026. godinu,
zasnovane su na teku¢em trendu naplate, koje ukljuuju i mjere u cilju poboljsanja finansijskog
polozaja pojedinaca, te uzimajuci u obzir prognoze trzista rada do kraja godine. Prateéi srednjorocne
pretpostavke kljucnih pokazatelja vezanih za trZiste rada pripremljene su projekcije ove kategorije
prihoda za ovaj perioda pri ¢emu nisu uzete u obzir potencijalne nove promjene poreznih politika.

3. SREDNJOROCNE MAKROEKONOMSKE PRETPOSTAVKE I PROGNOZE

Federalno ministarstvo finansija je u maju 2026. godine dostavilo svim kantonalnim ministarstvima
finansija revidirane projekcije javnih prihoda za 2026. godinu i projekcije za period 2027.-2029. godina.
Iste projekcije su uradene na osnovu makroekonomskih parametara Direkcije za ekonomsko planiranje
BiH (DEP), te dostavljene jedinicama lokalne samouprave. Podaci iz ovog dokumenta koristeni su u
daljoj analizi.

Prema projekeijama DEP-a, vaznu odrednicu za ekonomska kretanja u Bosni i Hercegovini u narednom
periodu, pored internih dinamika, predstavljaju i ekonomska kretanja u vanjskom okruzenju, naro¢ito u
zemljama EU-275. U dokumentu makroekonomskih projekcija iz marta 2026. godine se navodi da se
negativne ekonomske posljedice proteklih i trenutnih globalnih nestabilnosti ( sukobi u Ukrajini |
Bliskom istoku, svjetska energetska kriza i dr.), manifestuju kroz trgovinske, finansijske i cjenovne
Sokove u svijetu i BiH.

Ocekuje se da bi domaca traznja kroz poveéanje potrodnje i djelimi¢no investicija trebala predstavljati
glavno uporiste projektovanog ekonomskog rasta, uz nesto pozitivniji doprinos vanjskog sektora u
odnosu na prethodnu godinu. Projektiran je realni rast privatne potrosnje od 1,4% te realni rast javne
potrosnje od 2,2%(http.//www.oma.uino.gov.ba/bilteni/Oma_Bilten_bos_251 252.pdf, str. 5).




Ocekivana prosje¢na godisnja stopa ekonomskog rasta u Bosni i Hercegovini u periodu 2027. - 2029.
godina iznosi 3% (2027:2,6%, 2028: 3,0% i 2029:3,4%), a prepoznati glavni nosioci rasta ostaju isti
kao i u prethodnim godinama (finalna potro$nja i investicije), uz nastavak poboljsanja
vanjskotrgovinske razmjene. Procjenjuje se da ¢e u 2027 . godini i naredne dvije godine, nivo inflacije
biti umjeren bez znac¢ajnih godi3njih Sokova (2027: 2,1 %, 2028: 2% i 2029: 2.3%).

Prema prognozama trzista rada, u periodu 2027. - 2029. godina o&ekivani rast broja zaposlenih trebao bi

se kretati po stopi od 1% do 1,5% godisnje, dok bi oZekivani godisnji nominalni rast plaée trebao
iznositi od 5,7% do 6%.

Tabela 1. Makroekonomski pokazatelji u BiH od 2026-2029. godine

Indikator 2026 2027 2028 2029
Realni rast BDP-a % 2 2,6 3 3,4
lcri]jf;:?ja mjerena indeksom potrosackih 4.1 22 2.1 5
Realni rast uvoza u % 2,6 35 4,1 3.1
| Realni rast izvoza u % 1.9 3 42 32|

|
lzvor: Direkeija za ekonomsko planiranje (DEP), mart 2026. godine

Kada je rije¢ o rizicima po ostvarenje prognoziranog ekonomskog rasta, kako za tekucu godinu, tako i
za posmatrani srednjorocni period, prisutna je veca izrazenost vanjskih rizika: visoka neizvjesnost u
vanjskom okruZenju, slabljenje globalnog ekonomskog rasta, uz jacanje inflatornih pritisaka, koji su
kroz nizu potro3nju, investicije i vanjskotrgovinsku razmjenu negativno utjecali na domacéi ekonomski
rast. Pored eksternih faktora, vaznu odrednicu ekonomskog rasta u posmatranom srednjorocnom
periodu imati ¢e i interni institucionalni kapacitet za provedbu krucijalnih strukturalnih reformi, pri
tome posebno istiCu¢i reforme vezane za oblast zelene ekonomije, ¢ije neblagovremeno provodenje bi u
znadajnoj mjeri oslabilo konkurentnost domace ekonomije na medunarodnom trzistu.

Ekonomska perspektiva Bosne i Hercegovine za razdoblje 2027 - 2029. godine bit ¢e primarno
determinirana interakcijom vanjskih makroekonomskih veliina i unutamjih institucionalnih
performansi. Zbog visokog stepena trgovinske otvorenosti, privreda Bosne 1 Hercegovine usko je
povezana s dinamikom rasta u zemljama Europske unije (posebno Njemackoj, Italiji i Austriji).
Oporavak ili stagnacija u tim privredama direktno ¢e utjecati na domaci izvozni sektor, industrijsku
proizvodnju i priliv stranih ulaganja. Geopoliti¢ke nestabilnosti, te neizvjesnost cijena energenata i
sirovina na svjetskom trzistu predstavljaju glavne rizike koji mogu utjecati na domacu inflaciju.
Takoder, unutarnji rast ovisit ¢e o ucinkovitosti provedbe reformskih agendi. Fokus je na
unaprjedenju poslovnog okruzja, digitalnoj transformaciji te energetskoj tranziciji (uskladivanje s
mehanizmom CBAM). Osim toga, znafajnu odrednicu rasta u srednjoro¢nom razdoblju
predstavljat ¢e i sposobnost institucija da u¢inkovito apsorbiraju sredstva iz Plana rasta EU-a za
Zapadni Balkan, $to bi trebalo i znacajno ubrzati i put prema Europskoj uniji.

Makroekonomski pokazatelji za period 2024-2029. godina

e Projekcije
Indikator P
2024 2025 2026 2027 2028 2029
Nominalni BDP u mil KM 55.091 59.440 62.895 66.115 69.602 73.486
Nominalni rast u % 6 7.9 5.8 5.1 53 56
BDP deflator (prethodna godina = 100) 103.4 105,7 1037 102,5 102,2 1021
fgg;"' BOF amB KM {Meethtsing: gadie & 53.300 56.247 60.651 64.521 68.101 71.987

| Realnirastu % 26 2.1 2 26 3 3.4

1 Ir:n_flacija mjerena indeksom potrosackih 17 4 41 2.2 2.1 20

| cijenau% '

‘ Potrodnja u mil KM 47.560 50.700 53.459 56.068 58.546 61.292
Realni rastu % 4.1 2,2 1,6 21 2 23
Vliadina potro3nja u mil KM 10.524 11.471 11.896 12.729 13.518 14.329

' Realnirastu % 2,8 2,8 2,2 1.9 2.1 1.9

| Privatna potro$nja u mil KM 37.036 39.229 41.563 43.340 45.028 _ 46.95&

| Realni rast u % 7 44 2 14 2.1 2 24
Investicije (bruto) u stalna sredstva u mil KM 13.097 14.194 14.962 16.024 17.154 18.395
Realni rast u % 10.2 52 33 54 55 5.7
Vladine investicije u mil KM 1.831 2.106 2.306 2.520 2.772 3.049
Realni rast u % 16,9 1.7 7.2 7.4 7.7 T
Privatne investicije u mil KM 11.266 12.088 12.656 13.504 14.382 15.346
Realni rast u % 92 42 26 5 5.1 53
Uvoz u mil KM 29.057 30.602 31.878 33.548 35.429 37.418
Nominalni rast u % 4.5 53 4,2 52 5,6 56
Realni rast u % 4,7 5.2 26 3.5 4.1 3.1
1zvoz u mil KM 21.879 23.133 24.033 25177 26.640 28.188
Nominalni rast u % -0,2 57 3.9 4.8 5.8 58

‘ Realni rast u % -16 2,6 1.9 3.2 42 3.2

| Nacionalna bruto $tednja u % BDP-a 231 239 242 243 247 253
Bilans teku¢eg ra¢una u mil KM -1.860 -1.994 -2.088 -2.37M -2.631 -2.866
Rast u % 74,4 72 4.7 13,6 1 8.9
Bilans teku¢eg raéuna u % BDP-a -3.4 -3.4 -3.3 -3.5 -3,6 -3.9

IZVOR: DEP - mart 2026. godine

Industrijska proizvodnja

U cetvrtom kvartalu 2025. godine obim industrijske proizvodnje u Federaciji BiH biljezi blage
pozitivne tendencije, 3to upucuje na oporavak industrijskog sektora. Ukupni pokazatelji sugeriraju
postepeno prilagodavanje industrije trzi$nim uslovima, uz izrazenu neizvjesnost u pogledu daljeg
kretanja proizvodnje. Ukupna desezonirana industrijska proizvodnja u FBiH, u decembru 2025. godine,
u odnosu na novembar 2025. godine, manja je za 0,4%, 3to moZe ukazivati na blago smanjenje
proizvodne aktivnosti. Kalendarski prilagodena industrijska proizvodnja u FBiH, u decembru 2025.
godine, manja je za 0,1% u odnosu na decembar 2024. godine (1zvor: Federalni zavod za statistiku)

U Cetvrtom kvartalu 2025. godine, u odnosu na prethodni kvartal, ukupna sezonski prilagodena
industrijska proizvodnja veca je za 1,4%.Zabiljezen je rast obima industrijske proizvodnje u podrugjima
rudarstva, preradivacke industrije, te proizvodnje i snabdijevanja elektri¢nom energijom i plinom.

U Cetvrtom kvartalu 2025. godine, ukupna kalendarski prilagodena industrijska proizvodnja veéa je za
0,6% u odnosu na Cetvrti kvartal 2024. godine. Zabiljezeni rast obima industrijske proizvodnje rezultat
je rasta proizvodnje u podru¢ju proizvodnja i snabdijevanje elektricnom energijom i plinom,
preradivacke industrije, dok je umjeren pad zabiljezen u rudarstvu.

Trziste rada i cijene
Kvartalni podaci o trziStu rada u Federaciji Bosne i Hercegovine u Cetvrtom kvartalu 2025. godine
ukazuju na blago poboljsanje administrativnih pokazatelja, uz rast broja zaposlenih osoba u odnosu na

prethodni kvartal i nastavak smanjenja broja nezaposlenih. Ipak, u poredenju sa istim kvartalom
prethodne godine zabiljezen je pad zaposlenosti, $to upucuje na odredeno usporavanje pozitivnih
trendova. Istovremeno, anketni podaci biljeZe jatanje aktivnosti radno sposobnog stanovnistva, uz rast

stopa aktivnosti i zaposlenosti, dok je stopa nezaposlenosti smanjena u odnosu na isti kvartal prethodne
godine. Posmatrano u duzem periodu, izraZzeniji pad nezaposlenosti u odnosu na rast zaposlenosti
ukazuje da smanjenje broja nezaposlenih nije rezultat iskljudivo novog zapoiljavanja, ve¢ i izlaska
dijela radne snage iz evidencije nezaposlenih.

U periodu od 2022. do 2025. godine, prema administrativnim podacima, broj zaposlenih lica porastao je
za 1,4%, dok je broj nezaposlenih smanjen za 11,1%. Navedena razlika u intenzitetu promjena ukazuje
na to da smanjenje nezaposlenosti nije rezultat iskljuéivo porasta zaposlenosti, ve¢ i drugih faktora koji
utiCu na kretanje broja nezaposlenih. Istovremeno, razlika izmedu rasta zaposlenosti i izraZenijeg
smanjenja nezaposlenosti upucuje na mogucnost da su na kretanje broja nezaposlenih uticali i faktori
koji nisu direktno povezani sa zasnivanjem radnog odnosa.

Prema podacima Federalnog zavoda za statistiku, prosje¢an broj zaposlenih, u ¢etvrtom kvartalu 2025.
godine, iznosio je 546.702 osoba. U poredenju s prethodnim kvartalom zabiljeZzen je rast broja
zaposlenih za 2.787, odnosno 0,5%, dok je u odnosu na isti kvartal prethodne godine evidentirano
smanjenje zaposlenih osoba za 5.394, §to predstavlja smanjenje od 1%.

Istovremeno, prosjetan broj nezaposlenih osoba u cetvrtom kvartalu 2025. godine iznosio je 253.705.
Ovaj broj je u poredenju s prethodnim kvartalom manji za 3.478, odnosno za 1,4%. U poredenju sa
istim kvartalom prethodne godine, broj nezaposlenih je manji za 2.121 ili za 0,8%.

Prema podacima Federalnog zavoda za statistiku stopa zaposlenosti u ¢etvrtom kvartalu 2025. godine
iznosila je 44,7% i u odnosu na prethodni kvartal ostala je nepromjenjena, dok je u poredenju sa istim
kvartalom prethodne godine zabiljezeno povecanje stope za 3,1 p.p.

Stopa nezaposlenosti iznosila je 12,8%, kao i u proSlom kvartalu, u poredenju sa istim kvartalom
prethodne godine, ova stopa je manja za 2,4 p.p.

Prosje¢na mjese¢na neto plata u decembru 2025. godine iznosila je 1.664,00 KM, dok je prosje¢na
bruto plata u istom mjesecu iznosila 2.599,00 KM. U odnosu na isti period prethodne godine, prosje¢na
neto plata veca je za 236,00 KM, odnosno za 16,5%.

Tokom Cetvrtog kvartala 2025. godine, u FBiH zabiljeZen je blagi rast potro3ackih cijena. Posmatrano u
odnosu na prethodni mjesec, u decembru 2025. godine, cijene su u prosjeku porasle za 0,1%. U
decembru 2025. godine, zabiljezeno je poveéanje cijena hrane za 0,3%, energije za 1,5%, dok su cijene
transporta snizene za 1,2%.

U odnosu na isti mjesec prethodne godine, u decembru 2025. godine, cijene su u prosjeku porasle za
3.9%.

4. SREDNJOROCNA FISKALNA STRATEGIJA

Projekcije javnih prihoda za period 2027.- 2029. godina usko su vezane za privredne aktivnosti, te
uticaj kljuénih makroekonomskih pretpostavki od kojih zavisi razvoj. U Federaciji BiH, javni prihodi
po osnovu poreza, taksi, naknada, doprinosa i drugih prihoda ostvaruju se, prikupljaju i rasporeduju
prema vaZe¢im propisima na teritoriji Federacije BiH, a sluze za finansiranje funkcija Federacije,
kantona, jedinica lokalne samouprave i Upravitelja cesta i ostalih korisnika javnih prihoda.

Imaju¢i u vidu da je domaca ekonomija pod direktnom izlozenos¢u globalnih geopolitickih rizika,
uspjesna fiskalna politika okosnica je nastavka ekonomskog rasta i u narednom srednjoro¢nom periodu.
Srednjorotno i dugoroéno, Federacija Bosne i Hercegovine ¢e biti suofena sa savremenim izazovima
poput demografskih promjena i ubrzane digitalizacije, koji snaZzno uti€u na privredni razvoj i rast.
Vodeéi se time, porezna politika, kao jedna od najvaznijih instrumenata fiskalne politike, treba biti
usmjerena na povecanje funkcionalnosti trzista rada i konkurentnosti, istovremeno podizuci efikasnost
naplate javnih prihoda.



Preporuka je da fokus porezne politike i dalje bude na smanjenju poreznog opterecenja rada, kao i
smanjenju drugih fiskalnih i parafiskalnih nameta koji opterecuju privredu. Zadatak reforme postojecih
propisa 0 obaveznim doprinosima i propisa o porezu na dohodak je smanjenje zbirne stope obaveznih
doprinosa na nivo koji ¢e rasteretiti oblast rada, a nece ugroziti fiskalnu odrzivost i stabilnost, uz
istovremeno prosirenje porezne osnovice za izvore li¢nog dohotka koji do sada nisu bili oporezivi.

U svrhu jatanja fiskalne stabilnosti i odgovomosti, u narednom periodu nastavljaju se i aktivnosti
unaprjedenja koordinacije i odgovornosti izmedu svih nivoa vlasti u pripremi projekcija javnih prihoda.
uspostave Sto kvalitetnijeg sistema izvje3tavanja, prema OECD metodologiji kao i analize pripadnosti i
raspodjele javnih prihoda korisnicima u FBiH shodno ustavnim nadleZnostima.

Projekcije prihoda od indirektnih poreza

U skladu sa Zakonom o sistemu indirektnog oporezivanja u Bosni i Hercegovini ("Sluzbeni glasnik
BiH" broj: 44/03, 52/04, 34/07, 49/09 i 32/13), indirektni porezi podrazumijevaju: uvozne i izvozne
dazbine, akcize, porez na dodanu vrijednost i sve druge poreze zara¢unate na robu i usluge, ukljucujuéi
i ostale poreze na promet i putarine.

Prihodi prikupljeni po osnovu ovih poreza uplacuju se na Jedinstveni raéun Uprave za indirektno

oporezivanje BiH, a raspodjela se vrsi na sljedeéi nacin:

- prvo se izdvajaju sredstva na radun rezervi,

- zatim sredstva za finansiranje Institucija BiH,

- ostatak prihoda se rasporeduje FBiH, RS-u i Bréko Distriktu, u skladu sa prethodno utvrdenom
formulom koju utvrduje Upravni odbor Uprave za indirektno oporezivanje BiH,

- 1z entitetskih udjela se izdvajaju sredstva potrebna za finansiranje vanjskog duga (na osnovu ucesca
entiteta u vanjskom dugu, a uplacuju se direktno budZetu Institucija BiH).

Prema Clanu 6. Zakona o pripadnosti javnih prihoda u FBiH ("Sluzbene novine FBiH" broj: 22/06,
43/08, 22/09, 35/14, 94/15 i 17/22), prihodi od indirektnih poreza se dalje raspodjeljuju izmedu:
Federacije (36,20%), kantona (51,23%), lokalnih samouprava (8,42%), Upravitelja cesta (3,90%) i
Grada Sarajeva (0,25%).

Projekcije prihoda od indirektnih poreza bazirane su na srednjoroénom Planu naplate ukupnih prihoda
na Jedinstvenom racunu, preuzetom od strane Odjeljenja za makroekonomsku analizu Upravnog odbora
Uprave za indirektno oporezivanje (OMA) u aprilu 2026. godine. Takode, izvriena je procjena u¢esca
Federacije Bosne i Hercegovine u meduentiteskoj raspodjeli, dok je projekcija raspolozivog dijela ovih
prihoda za raspodjelu korisnicima u Federaciji Bosne i Hercegovine po godinama, zasnovana i na
godidnjem planu otplate vanjskog duga.

Pojedinacna alokacija prihoda od indirektnih poreza za kantone i opéine/gradove za 2026. godinu, kao i
za srednjorotni period 2027.-2029. godina izvrsena je u skladu sa koeficijentima iz Uputstva o
odredivanju uceSc¢a kantona, jedinica lokalne samouprave i nadleznih kantonalnih ustanova za ceste u
prihodima od indirektnih poreza i na¢inu rasporedivanja tih prihoda za 2026. godinu (,,Sluzbene novine
Federacije Bosne i Hercegovine ", broj: 89/25).

Plan prihoda Budzeta Zenitko-dobojskog kantona za 2026. godinu po osnovu ovog poreza iznosi 381.5
miliona KM, dok je po novoj Revidiranoj projekeiji dostavljenoj od strane Federalnog ministarstva
finansija, projiciran prihod od indirektnih poreza u iznosu od 39,8 miliona KM.

U tri naredne fiskalne godine, prema projekcijama iz maja 2026. godine, ovi iznosi su projicirani na
415,51 miliona KM u 2027. godini, 436 miliona KM u 2028. godini, te 461 miliona KM u 2029. godini.



U narednoj tabeli detaljan prikaz projekcije prihoda od indirektnih poreza Zenicko-dobojskog kantona i
opc¢ina/gradova Kantona pojedinaéno s Jedinstvenog ratuna za 2026. godinu, te projekcije prihoda za

period 2027.-2029. godina.

Prihodi od indirektnih poreza iz raspodjele s Jedinstvenog raduna u KM.

Plan Projekcija
VRSTA PRIHODA
2026 2027 2028 2029
1.1.Kantonalni budzet 393.871.358 415.518.073 436.047.513 461.022.903
1.2.0Opéinski/gradski budzeti 67.502.454 71.212.313 74.730.686 79.011.019
1.2.1. Breza 2.544.810 2.684.670 2817311 2.978.678
1.2.2.Dabojlug 679.173 716.502 751.902 794 968
1.2.3. Kakanj 7.311.613 7.713.451 8.094.548 8.558.178
1.2.4. Maglaj 4334982 4.573.227 4.799.176 3.074.057
1.2.3.0lvo 1 907,560 2.012.397 2.111.823 2232 781
1.2.6. Tesan] 7.735.049 8.160.159 8.563.326 9.053.806
1.2.7. Usora 1.060.687 1118981 1.174.266 1.241.525
1.2.8.Vares 1.547.010 1.632.032 1 712.665 1.810.761
1.2.9 Visoko 6.640.823 7.003.795 7.351.929 7.773.024
1.2.10.Zavidovici 7.009.757 7.395.006 7.760.369 8.204.858
1.2.11.Zenica 20.974.770 22.127.520 23.220.771 24.550.781
[.2.11.7epee 5.756.218 6.072.573 6.372.600 6.737.602

Izvor: Sektor za poreznu politiku i javne prihode Federalnog ministarstva finansija

Porez na dohodak

Revidirane projekcije prihoda od poreza na dohodak i obaveznih socijalnih doprinosa za 2026. godinu.
zasnovane su na teku¢em(QI2025) trendu naplate,uzimajuci u obzir efekte povecanja minimalne place u
2026. godini, kao 1, kako je vec¢ ranije navedeno, prve procjene utjecaja izmjene Zakona o doprinosima
u Federaciji Bosne i Hercegovine. Prateci srednjoro¢ne pretpostavke kljuénih pokazatelja vezanih za
trziSte u periodu 2027.-2029. godina, pripremljene su i projekcije navedene kategorije prihoda za ovaj
period. Ipak, imajuéi u vidu potencijalne nove promjene fiskalnih i poreznih politika u cilju rastere¢enja
poslovnog okruzenja i poboljsanja finansijskog polozaja radnika, planiranje prihoda koji koreliraju sa
izmjenama ovih politika je radeno sa krajnjom opreznoscu.

Zakonom o pripadnosti javnih prihoda na podrucju Zenic¢ko-dobojskog kantona ("Sluzbene novine
Zenitko-dobojskog kantona" broj: 1/06, 2/06, 5/06, 7/09 i 12/13), svim opc¢inama/gradovima Zenicko-
dobojskog kantona je ustupljen dio upla¢enog prihoda od poreza na dohodak u iznosu od 34,46%, dok
je opéini Zepée ustupljen u iznosu od 44,46%.

Plan prihoda Budzeta Zeni¢ko-dobojskog kantona za 2026.godinu po osnovu ovog poreza iznosi 91,1
miliona KM, dok je po novoj Revidiranoj projekciji dostavljenoj od strane Federalnog ministarstva
finansija, projiciran prihod od poreza na dohodak u iznosu od 93,1 miliona KM.

U 2027 .godini projiciran je ukupan iznos prihoda po osnovu poreza na dohodak od 101,4 miliona KM,
110,7 miliona KM u 2028. godini i 121,2 miliona KM u 2029. godini.

U sljedecoj tabeli navedene su projekcije za period 2026.-2029. godina za Zeni¢ko-dobojski kanton i

op¢ine/gradove Kantona.



I'rihodi od poreza na dohodak u KM

Plan Projekeija
Vrstaprihoda
2020. 2027. 2028. 2029.
I.Porez na dohodak 142.075.816 154.776.597 168.984.021 185.049.574
I.1.Kantonalni budzet 93.116.490 101.440.582 110.752.127 121.281.491
1.2.0pcinski/gradski budZzeti 48.959.326 53.336.015 58.231.894 63.768.083
[7vor:Sektor za poreznu politiku 1 javne prihode Federalnog ministarstva finansija

Ostali porezi

Ostali porezi obuhvataju sve ostale poreze koji se naplacuju po kantonalnim propisima nakon
implementacije Zakona o porezu na dohodak,a ¢ine ih:

Porez na placu i radnu snagu (zaostale uplate poreza),

Porez na imovinu,

Domaci porezi na dobra i usluge (zaostale obaveze po osnovu poreza na promet dobara i usluga),

Ostali porezi.

Neporezni prihodi
U dijelu neporeznih prihoda planska komponenta je usmjerena na stalne i redovne prihode koji se

ostvaruju po osnovu naknada i taksi po opéinskim propisima i propisima ostalih nadleznih organa, a isti
su uglavnom konstantni i mijenjat ¢e se samo u slu¢aju izmjena zakonske regulative koja prati naplatu i
obralun, te ubiranje ove vrste prihoda. lzuzetak je u dijelu prihoda koji se odnose na prometovanje
gradskim gradevinskim zemljiStem, jer u zavisnovisti od obima ovih aktivnosti zavisi i grupa prihoda
koja se odnosi na navedenu aktivnost.

5. STRUKTURA POTROSNJE

Raspoloziva sredstva lokalne samouprave su uvijek manja od sredstava potrebnih da se ostvare svi
ciljevi zajednice, pa se kontinuirano moraju analizirati prioritetne potrebe i donositi odluke koje ¢e
najvise doprinijeti ostvarenju bitnih ciljeva.

Ovaj dio DOB-a sadrzi analizu upravljanja javnim sredstvima, koja predstavlja vaZan element u
srednjoro¢nom planiranju budZzeta i pruza pregled strukture budzeta po ekonomskim kategorijama, $to
Jje neophodno uzeti u obzir kod utvrdivanja gornje granice rashoda budzeta i prestrukturiranja potrebnih
za podmirenje prioritetnih rashoda. U ovom dijelu se analiziraju i daju preporuke po pitanju strukture
potro3nje na plate, materijalne troskove, transfere i kapitalne izdatke.

Place i naknade troSkova zaposlenih

U 2025. godini ukupna potro3nja na pla¢e i naknade troSkova zaposlenih sa doprinosima poslodavca
iznosila je 9.844.369,00 KM. Ukupna o¢ekivana potro$nja na place i naknade troskova zaposlenih sa
doprinosima poslodavca u Trezoru Opcéine Kakanj u 2026. godini iznosi 11.641.599,00 KM. U 2026.
godini planirana su sredstva za Cetiri budZetska korisnika, koji su predhodnih godina integrisani u
trezor, te su njihovi troskovi postali sastavni dio troskova budzeta. Plate i broj zaposlenih u Opéini
Kakanj i budzetskim Korisnicima dati su u slijedecoj tabeli:

OSTVARENO PLAN 2026. ; PROJEKCIJA |

TREZOR OPCINA KAKANJ - N 2 el ‘
; j 2025. GODINA GODINA ' | 2026. GODINA | 2027. GODINA | 2028.GODINA

UKUPNE PLATE , NAKNADE | i

DOPRINOSI (BRUTO) 9.844.396,00 | 11.641.599,00 | 12.572.930,00 | 13.578.760,00 | 14.665.060.00
UKUPAN BROJ ZAPOSLENIH 268 284 284 284 284
PROSJECNA PLATA (NETO) 1.480,29 1.628,32 1.758,58 1.899,27 2.051,21




